
ᐃᓐᓇᕕᒃ ᐃᑯᒪᑎᓕᐅᕐᕕᓴᐅᑉ ᓴᓇᔭᐅᓂᖓ  

ᐃᒪᐅᑉ ᐃᑉᐱᒋᔭᐅᒐᓱᐊᕐᓂᖓᓂᒃ ᑐᓴᐅᒪᑎᑦᓯᓂᖅ 

 

ᓯᑉᑎᒻᐱᕆ 2020 

ᐃᓐᓇᕕᒃ ᐃᑯᒪᐅᑎᓕᐅᕐᕕᓴᐅᑉ ᐱᓇᓱᐊᕐᑕᐅᓂᖓ ᐱᒋᐊᕐᓯᒪᓕᕐᒪᑦ ᑕᒪᓐᓇᓗ ᐃᓄᑦᔪᐊᒥ 

ᐃᒪᑦᓯᐊᖃᕆᐊᖃᕐᓂᖅ ᐃᒥᕋᑦᓴᒥᒃ ᐱᒻᒪᕆᐅᓂᕐᐸᐅᑎᕙᕗᑦ.  ᖃᓄᓕᒫᑦᓯᐊᖅ ᐱᓇᓱᐊᕐᐳᒍᑦ 

ᓱᒃᑯᑕᐅᑎᑦᓯᑌᓕᑦᓱᑕ ᐃᒪᕐᒥᒃ, ᐆᑦᑐᕋᐅᑎᒋᑦᓱᒍ ᐊᐅᓚᐅᑎᓕᖁᑎᓕᒫᕗᑦ 

ᐱᐅᓂᕐᐸᐅᑎᒐᓱᐊᕐᓱᒋᑦ ᑯᕕᔪᖃᖁᔨᖕᖏᒧᑦ, ᓄᕐᕐᑲᖓᑎᑦᓯᒐᓱᐊᕐᓱᑕᓗ ᐃᒪᕐᓗᒥᒃ 

ᑯᕕᑎᑦᓯᑌᓕᑦᓱᑕ ᐃᓄᒃᔪᐊᑉ ᑰᖓᓄᑦ ᑲᑭᐊᑦᑑᒪᑦ.  

ᐃᑉᐱᒍᓱᑦᓯᐊᕋᓱᐊᕋᑦᑕ, ᐃᒪᐅᑉ ᖃᓄᐃᓐᓂᖓᓂᒃ ᖃᐅᔨᒪᒐᓱᐊᖃᑦᑕᕆᕗᒍᑦ ᖃᐅᑕᒫᑦ 

ᖃᐅᔨᓴᕋᑦᓴᑖᖃᑦᑕᓱᑕ ᐃᓄᒃᔪᐊᑉ ᑰᖓᓂᑦ.   

ᖃᐅᔨᒪᒐᓱᐊᕐᓂᒧᑦ ᐱᓇᓱᐊᕐᑕᐅᖃᑦᑕᑐᑦ 

ᐃᒪᖅ ᓱᒃᑯᓇᕐᑐᒧᑦ ᓱᕐᕋᑕᐅᖁᓇᒍ ᓴᓇᔪᓄᑦ, ᒪᕐᕉᓂᒃ ᖃᐅᔨᓴᕋᑦᓵᓂᒃ ᐃᒪᕐᑖᓲᒍᔪᒍᑦ ᑌᒪᖓᑦ 

ᖃᐅᔨᓴᕆᐊᖃᓕᑐᐊᕋᑦᑕ.  

 ᐁᑉᐸᖓ ᐱᓇᓱᐊᕐᕕᐅᔫᑉ ᑲᖏᐊᓂᑦ (“ᐊᐅᓚᑦᓯᕕᒻᒥᑦ”- ᐃᒪᑦᓯᐊᓚᕆᑦᒥᑦ)  

 ᐁᑉᐸᖓ ᐱᓇᓱᐊᕐᕕᐅᔫᑉ ᒥᑦᓯᑎᓐᓂᑦ (“ᖃᐅᔨᓴᕋᑦᓴᑖᕐᕕᒥᑦ”) ᐊᓯᑦᔨᐸᓪᓕᐊᓂᖃᕐᒪᖔᑦ 

ᖃᐅᔨᒪᒐᓱᐊᕈᑎᒥᒃ.  

 

ᐱᓇᓱᐊᕐᕕᐅᔫᑉ ᒥᑦᓯᑎᓐᓂ ᖃᐅᔨᒪᒐᓱᐊᕐᕕᒃ ᐃᓄᒃᔪᐊᑉ ᐃᒪᕐᑕᕕᖓᓂᑦ ᐱᔪᒥᒃ 

ᖃᐅᔨᒐᓱᐊᕐᕕᐅᖃᑦᑕᑐᖅ. ᐃᓄᒃᔪᐊᒥᐅᑦ ᐃᒥᕋᑦᓴᒥᒃ ᐃᒪᕐᑖᕕᒋᓲᖓᓂᑦ.  

ᑕᒐᑕᒐᐅᑎᓪᓗᒍ ᖃᐅᔨᓴᕐᑕᐅᖃᑦᑕᑐᑦ ᓂᕈᒥᓐᓂᖓ, pH-ᒍᓂᕋᕐᑕᐅᔪᖅ ᐊᒻᒪᓗ ᐃᓱᕐᓂᖓ.  

ᑕᒉᓐᓇᖅ ᖃᐅᔨᓴᐅᑎᖏᑦ ᖃᐅᔨᒍᓐᓇᓯᖃᑦᑕᓱᑎᒃ.  ᐊᓯᖏᓪᓕ ᖃᐅᔨᒪᒐᓱᐊᕐᑕᐅᔪᑦ 

ᖃᐅᔨᓴᕐᑕᐅᒋᐊᓪᓚᕆᐊᖃᖃᑦᑕᑐᑦ ᐃᓚᐅᑎᓪᓗᒍ ᑎᕐᑎᓂᐅᑎᒃ.  

ᖃᐅᔨᔭᐅᖃᑦᑕᑐᑦ 

ᐃᒪᐅᑉ ᖃᓄᐃᓐᓂᖓ ᖃᐅᔨᓴᕐᑕᐅᔪᕕᓂᖅ ᓂᕆᐅᒋᔭᐅᓯᒪᔪᒧᑦ ᑎᑭᐅᑎᖃᑦᑕᑐᑦ.  

ᓱᓕᒋᐊᓪᓚᓗ, ᑌᒪᖕᖓᓕᒫᑲᓵᒃ, ᐃᒪᖅ ᐊᑦᔨᒌᑐᐃᓐᓇᐅᖃᑦᑕᑐᖅ ᑲᖏᐊᓂᑦ ᒥᑦᓯᑎᓐᓂᓗ 

ᖃᐅᔨᓴᕐᕕᐅᔪᓂᑦ ᐱᔪᖅ.  ᑕᒪᓐᓇ ᑐᑭᓕᒃ ᓴᓇᕕᐅᔪᖅ ᓱᕐᕃᓯᒪᑦᔭᖏᑦᑐᖅ ᐃᒪᐅᑉ ᐱᐅᓯᖓᓂᒃ 

ᐃᒪᕗᓪᓗ ᐃᒥᕐᐸᑕᕗᑦ ᐊᑦᑕᓇᕐᑐᒦᓚᕿᑦᔭᒐᓂ.  

ᖃᓄᐃᓕᖕᖓᑐᕕᓂᐅᔪᖃᕐᐸᑦ ᓴᓇᕕᐅᔪᒥ, ᑕᒉᓪᓇᖅ ᑐᓴᕐᑎᓯᓂᖃᕋᔭᕐᑐᖅ 

ᐊᐅᓚᑦᔭᕆᐊᑦᓴᐅᑎᒋᓗᑎᓪᓗ ᐅᐃᒪᓇᕐᑐᓯᐅᑎᒥᒃ ᐸᕐᓇᑕᐅᒪᔪᒥᒃ ᐊᑐᓕᕐᑎᓯᒋᐊᓯᓗᑎᒃ. 

ᐊᖏᖃᑎᒌᒍᑕᐅᒪᑦᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ ᓄᓇᓕᐅᓪᓗ ᑲᕙᒫᐱᖓᓄᑦ, 

ᐃᓗᓕᓕᒃ ᐃᒪᑦᓯᐊᑉ ᐃᒥᕋᑦᓴᐅᑉ ᐊᐅᓚᑕᐅᒋᐊᖃᕋᔭᕐᓂᖓᓂᑦ ᐃᒥᕐᑕᕕᒻᒧᑦ 

ᖃᓄᐃᖕᖏᓯᐊᕆᐊᖃᕐᓂᖅ ᐱᑦᔪᑎᒋᑦᓱᒍ.  

ᑐᑭᓯᒋᐊᓪᓚᕈᒪᔪᑦ ᓯᕙᓂᕈᓐᓇᑐᑦ ᐅᕗᖓ, 819 254-8101 ᖃᕆᑕᐅᔭᒃᑯᓗᓐᓃᑦ ᐊᓪᓚᓗᑎᒃ 

ᐅᕗᖓ: innavikhydro@innergex.com 



ᖃᓄᐃᓕᖓᒻᒪᖔᑕ ᐃᒪᐅᑉ ᖃᐅᔨᒪᔭᐅᒐᓱᐊᕈᑎᖏᑦ  

ᐃᒪᐅᑉ ᖃᐅᔨᒪᔭᐅᒐᓱᐊᕈᑎᖏᑦ ᖃᐅᔨᒣᓐᓇᑎᑦᓯᔪᑦ ᐃᓄᒃᔪᐊᑉ ᑰᖓᑕ ᐃᒪᖓ ᖃᓄᐃᓕᕐᒪᖔᑦ 

ᓇᓗᓀᕐᓯᓴᐅᑎᒋᒐᔭᕐᓱᑎᓪᓗ ᐊᓯᑦᔨᕙᓪᓕᐊᓂᖃᓕᕐᐸᑦ/ᐱᑦᔪᑎᖃᓕᕐᐸᑦ ᓱᕐᕃᕙᓪᓕᐊᔪᒥᒃ 

ᐃᒥᕋᑦᓴᒥᒃ ᐃᒪᕐᒥᒃ. 

pH 

pH - ᒍᓂᕋᕐᑕᖅ ᐃᒪᕐᒥ ᖃᐅᔨᒪᒐᓱᐊᕈᓯᐅᕗᖅ ᖃᓄᓪᓗᐊᑎᒋᒃ ᓱᒃᑯᓇᕐᑐᑕᖃᓕᕐᒪᖔᑦ acidity 

ᓚᔭᐅᔪᒥᒃ ᐅᕙᓗᓐᓃᑦ alkalinity ᓚᔭᐅᔪᒥᒃ.  ᐱᒋᐊᕐᓱᓂ 0-ᒥᑦ 14-ᒧᑦ, 7.0-ᒦᓕᕋᒥ 

ᖃᓄᐃᖕᖏᓂᕋᕐᑕᐅᔪᖅ.  ᐃᒪᑦᓯᐊᖅ pH ᑕᖃᕋᔭᕐᑐᖅ 7.0-ᒥᒃ, ᑭᓯᐊᓂ ᑰᑦ, ᑕᓰᑦ, ᓯᓚᓗᒃ 

ᖃᓐᓂᓗ acid-ᒥᒃ ᐱᑕᖄᐲᓐᓇᑐᑦ ᐱᐅᓯᖃᑐᐃᓐᓇᓱᑎᒃ ᐃᒪᐅᑉ ᐃᓗᐊᓃᓲᓄᑦ 

ᑌᒣᓚᕿᔭᐅᑦᓱᑎᒃ.  

ᑐᖕᖓᕕᒋᑦᓱᒋᑦ 2019-ᒥ ᖃᐅᔨᓴᐅᑎᕕᓃᑦ, ᐃᓄᒃᔪᐊᑉ ᑰᖓᑕ pH-ᖓ 6.98ᓗ 7.51ᓗ 

ᐊᑯᓐᓂᖓᓃᕙᓪᓗᓯᒪᔪᖅ.  ᐱᓇᓱᐊᕐᑐᑦ ᐱᒋᐊᕐᓯᒪᓕᕐᑎᓗᒋᑦ, 7.4 ᒦᕙᓪᓗᒥᔪᖅ.  ᐱᓇᓱᐊᕐᕕᐅᔫᑉ 

ᑲᖏᐊᓂ ᒥᑦᓯᑎᓐᓂᓗ ᖃᐅᔨᓴᕈᑎᐅᕙᑦᑐᑦ ᐊᑦᔨᒌᑐᐃᓐᓇᐅᓲᑦ ᑌᒣᒻᒪᑦ ᐅᖃᕈᓐᓇᑐᒍᑦ ᓴᓇᓂᖅ 

ᓱᕐᕃᓯᒪᑦᔭᖏᑦᑐᖅ ᑰᑉ ᐃᒪᑦᓯᐊᒍᓂᖓᓂᒃ.  

 

ᐃᓱᕐᓯᕙᓪᓕᐊᓂᖅ 

ᐃᒪᖅ ᐃᓱᕐᓱᕙᓪᓕᐊᓕᕐᒪᖔᑦ ᖃᐅᔨᒪᒐᓱᐊᕐᑕᐅᒍᓯᖃᕐᒥᔪᖅ ᐃᒪᕐᒥ ᑭᕕᒻᒣᑐᓄᑦ ᑌᒣᓚᕿᒍᓐᓇᒪᑦ.  

ᐱᐅᓯᖃᕐᓱᓂ ᐃᓄᒃᔪᐊᑉ ᑰᖓ ᑲᑭᐊᑦᑐᒪᕆᐅᓲᖅᓗᓄ ᐱᒍᓐᓇᕕᓕᒫᖓᓄᓪᓗ 

ᑌᒣᖏᓐᓇᑎᑕᐅᒐᓱᐊᕐᓱᓂ.  ᐃᓱᕐᑑᓕᕐᒪᖔᑦ ᖃᐅᔨᒪᒐᓱᐊᕐᑕᐅᓲᖅ ᐊᑐᕐᓱᑎᒃ ᑎᒍᒥᐊᕐᑕᐅᓲᒥᒃ 

ᖃᐅᔨᓴᐅᑎᒥᒃ ᐃᓱᕐᑑᑎᑦᓯᔪᖃᓕᕐᒪᖔᑦ ᖃᐅᔨᒪᒐᓱᐊᕐᓱᑎᒃ. ᐃᑯᒪᐅᑎᓕᐅᕐᕕᓴᖅ 

ᐱᒋᐊᕐᑕᐅᓚᐅᔪᑎᓪᓗᒍ ᐃᓱᕐᓯᕙᓪᓕᐊᓂᖃᓗᐊᖕᖏᑐᖅ (ᐃᒪᖅ ᑲᑭᐊᑦᑐᑐᐃᓐᓇᐅᓲᖅ.)   

ᑐᖕᖓᕕᒋᑦᓱᒋᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᖃᐅᔨᓴᐅᑎᒋᓯᒪᔭᖏᑦ, ᐃᓄᒃᔪᐊᑉ ᑰᖓᑕ 

ᐃᓱᕐᓂᖓ 0.4ᓗ 0.9ᓗ ᐊᑯᓐᓂᖓᓃᕙᓪᓗᓲᖅ.  ᖃᐅᔨᓴᐅᑎᐅᓯᒪᔪᑦ ᐃᓱᕐᓂᖓᓂᒃ ᑲᖏᐊᓂᑦ 

ᒥᑦᓯᑎᓐᓂᓗ ᐱᔪᓂᒃ ᐊᑦᔨᒌᒐᓚᑐᐃᓐᓇᐅᒥᔪᑦ. ᒥᑦᓯᑎᓐᓂᑦ ᐱᓯᒪᔪᑦ 

ᐳᕐᑐᓂᕐᓴᐅᔪᕕᓂᐅᓕᕋᓗᐊᕋᒥᒃ 5 ᒥᑦᓯᑎᓐᓃᖏᓐᓇᓲᑦ ᑕᒪᓐᓇᓗ ᐱᐅᔪᒻᒪᕆᐅᓂᕋᕐᑕᐅᒧᓕ 

ᐊᕙᑎᓕᕆᓂᐅᑉ ᑐᕐᕐᑲᑕᕐᕕᑯᖏᓐᓄᑦ.  ᑕᒪᓐᓇ ᓄᐃᑕᑎᑦᓯᔪᖅ ᐱᓇᓱᐊᕐᑐᑦ ᓄᐃᑕᔪᒥᒃ 

ᓱᕐᕃᓂᖃᑦᔭᖏᒻᒪᑕ ᐃᒪᑦᓯᐊᖃᕆᐊᖃᕐᓂᒥᒃ.  


